
കൂടി ജമാലവാതക്ക വന്നു എന്ന വർത്തമാനം കെട്ട. ആയത അറിഞ്ഞൊണ്ട വരുവാൻ
 ആൾ പറെഞ്ഞി അയച്ചിരിക്കുന്ന. ആയാൾ വരുന്നതിന്റെ മുൻമ്പെ ആ പാളിയം അവിടെ
 നിന്ന പുറപ്പെട്ട പുത്തൂര പൊഴരുവത്ത വന്ന വർത്തമാനം അവിട നിന്ന ഈ ദിവസം
 വെളാരി കൊട്ടെക്ക ആ പൊജി വന്നതകൊണ്ട ഇവടയിരിക്കുന്ന ആയുധക്കാരര ജനങ്ങള
 കൂട്ടികൊണ്ട അരമന ശീമഗഡി അതിരിൽ പാറാവും ചൊക്കി ആക്കിക്കൊണ്ട
 ഇരിക്കുന്നതും ഉണ്ട. എന്നാൽ കൊല്ലം 973 ആമത കുംഭമാസം 8 നു വന്നത. ഇങ്കിരയസ്സ
 കൊല്ലം 1798 ആമത സ്പിവരെര മാസം 16 നു വന്നത17 നു എഴുതി.

959 ആമത രാജശ്രീ വടെക്കെ അധികാരി കിരിസ്തൊപർ പീലി സ്സായപു
 അവർകൾക്ക കൊടഗ ഹാലെരി വീരരാജെന്ദ്രവടെ സലാം.  വിഗംകളി സംമ്മത്സരം 973
 ആമത കുംഭമാസം 6 നു വരക്ക നാം ക്ഷെമ സന്തൊഷത്തിൽ ഇരിക്കുന്ന. തങ്ങളുടെ
 സന്തൊഷത്തി ഷയങ്ങൾക്ക നമൊട പ്രീതി ഉണ്ടായിട്ട കൂടക്കൂട എഴുതി വരികയും
 വെണം. എന്നാൽ കെഴക്ക വർത്തമാനം എന്തന്നാൽ ഢീപ്പു ഇവിട വന്നിട്ടെ തമ്മുടെ
 രാജ്യത്ത കടന്ന ഈ നാട വായി ആയിട്ട അങ്ങൊട്ടു വരണം എന്ന ഭാവിച്ചു. താൻ വടക്ക
 ദിക്കുകളിൽ മുൻപെ പറഞ്ഞയച്ച ഉജൂ താലൂകളിൽ പറഞ്ഞയിച്ചിരിക്കുന്ന കുതിരകളും
 നാലു ദിക്കിൽ തന്റെ താലുക്കുകളിൽയിരുന്ന പാളയം ഒക്കയും വരുത്തിച്ചു തന്റെ
 കൂടാരം ബളഒള ഇ എന്നടത്ത ആക്കൂ ഇരിക്കുന്ന നെന്ന കെട്ട. ചെലെവഉ
 പൂർണ്ണയ്യ്യനയും മീരീ സാഹൈബനെയും കൂട്ടി സകുനിപുറത്ത വന്ന പാർക്കുന്നതും
 ഉണ്ട എന്ന കെട്ടു. ഇതല്ലാതെ പത്ത പതിനഞ്ചായിരം വഉജ്ജു മങ്ങലപുരവുമായിട്ട
 ബെളറെകൊട്ട എന്നടത്ത വന്ന പാർക്കുന്നതും ഉണ്ട എന്ന കെട്ട കുംഭമാസം 8 നു
 ഢീപ്പുതാൻ തന്നെ പട്ടണത്തിൽനിന്ന പൊറപ്പെട്ട വരുന്നത ഉണ്ടെന്ന കെട്ട. ഇപ്പ്രകാരം
 തന്റെ സൽസക്ക്യയം സകല പാളയം ഒന്നാക്കി സർവ്വസമ്മാനത്തൊടും യീക്കാലം
 ഒരുപൊലെ കൊടകുനാട്ടിൽ കടക്കുന്നതും ഉണ്ട എന്ന ഢീപ്പു പറെയുന്ന എന്ന മങ്ങലൂര
 മുഖമായിട്ട 10-15000 പൌജ പറഞ്ഞയച്ചിരിക്കുന്ന എന്ന ആയത. ആ മുഖത്തിൽ
 അകത്ത കടക്കുന്നതും ഉണ്ട എന്നതുപ്രകാരം സർവ്വസിക്തിഞ്ഞൊട അകത്ത കടന്ന
 സമയത്ത കൊടുകുരാജാ അവർകൾക്ക തലച്ചെരിഇൽനിന്ന ഇങ്കിരിയസ്സു വരും
 സഹായത്തിനി വരും. ആയത ചൊരം കയറ്റി വരാതെ ഇരിപ്പാൻ തക്കവണ്ണം
 നിപെരിയിരക്കട്ട മുടക്കണം എന്ന കൊട്ടെത്ത രാജാ അവർകൾക്ക പറെഞ്ഞ അയച്ചു
 എന്ന കെട്ടു. അതുകൊണ്ട കൊട്ടെത്ത രാജാക്ക്രിയ കഴിപ്പാൻയെന്ന തിരിനെല്ലിക്കി
 പൊകുന്നയെന്ന വർത്തമാനം ഉണ്ടാക്കി ഢീപ്പുമായിക്കണ്ട തിരുവിക്കെണ്ടതിന
 പൊകുന്നതും ഉണ്ട എന്നു കെട്ടു. ഇപ്പ്രകാരം ഢീപ്പു ഇങ്കിരിയസ്സുമായി സാവധാനം
 ആക്കിയതിന്റെ ഇപ്പറം പടക്കൊപ്പുകൾ കൂട്ടിയതും ഇല്ല. ഇപ്പൊൾ തന്റെ സർവ്വശക്തി
 കൂട്ടി വെണ്ടുന്ന മരുന്നും ഉണ്ടയും പലഖ തൊക്കും ശാർദ്ധയും എരുതും കൂടി പടക്കു
 വെണ്ടുന്ന സാമ്മാൻ ഒക്കയും തെയ്യാറാക്കികൊണ്ട ഒരുപൊലെ മൂന്ന വഴി ആയിട്ട
 അകത്ത കടക്കും എന്ന തെയ്യാറാക്കി ഇരിക്കുന്ന എന്ന കെട്ടു. അതുകൊണ്ട നമ്മുടെ
 രാജ്യത്തെക്ക ഢീപ്പുവിന്റെ പാളയംകൊണ്ട സാർദ്ധർ വന്നാൽ നല്ലവണ്ണം
 വെടിവെപ്പിക്കയും ചെയ്യാം. ആയതിൽ ഢീപ്പു താൻ തന്നെ അകത്ത കടന്നാൽ നമുക്ക
 കൊറയെറ വിഷമം ഉണ്ടാകയും ചെയ്യും. ആയത എന്തന്നാൽ ഢീപ്പുവിനൊട നല്ലവണ്ണം
 പടവെയ്ക്കുംമ്പൊൾ നമ്മുടെ കുഞ്ഞികുട്ടിയെ പിടി എന്ന വിചാരിച്ച ഒരുപൊലെ മെൽ
 പിന്ന അന്നെരം കുഞ്ഞനെയും കുട്ടീനയും രെക്ഷിപ്പാനും ഢീപ്പുവിനൊടു വെടിവെപ്പാനും
 നമുക്ക ദ്വിപക്ഷമായിവരും. അന്നെരം കുഞ്ഞികുട്ടിയും തലച്ചെരിഇൽ അയപ്പാൻ മദ്ധ്യെ
 പെരിയകൾ തുണ്ടര നായമ്മാര വിശ്വാസം നമുക്ക ഇല്ല. ആയതകൊണ്ട നമ്മുടെ മനസ്സിൽ
 വളര വിഷാദമായിട്ട മെല്പട്ട നമുക്ക തങ്ങൾനിന്നു വെണ്ടുന്ന കാർയ്യങ്ങൾ

